
В 2016 году для развития и улучшения качества жизни казахстанцев 
был создан частный Благотворительный фонд «Халык». За годы своей 
деятельности на реализацию благотворительных проектов в областях 
образования и науки, социальной защиты, культуры, здравоохранения и 
спорта, Фонд выделил более 45 миллиардов тенге.

 Особое внимание Благотворительный фонд «Халык» уделяет 
образовательным программам, считая это направление одним из ключевых 
в своей деятельности. Оказывая поддержку отечественному образованию, 
Фонд вносит свой посильный вклад в развитие качественного образования 
в Казахстане. Тем самым способствуя росту числа людей, способных 
менять жизнь в стране к лучшему – профессионалов в различных 
сферах, потенциальных лидеров и «великих умов». Одной из значимых 
инициатив фонда «Халык» в образовательной сфере стал проект Ozgeris 
powered by Halyk Fund – первый в стране бизнес-инкубатор для учащихся 
9-11 классов, который помогает развивать необходимые в современном 
мире предпринимательские навыки. Так, на содействие малому бизнесу 
школьников было выделено более 200 грантов. Для поддержки талантливых 
и мотивированных детей Фонд неоднократно выделял гранты на обучение 
в Международной школе «Мирас» и в Astana IT University, а также помог 
казахстанским школьникам принять участие в престижном конкурсе «USTEM 
Robotics» в США. Авторские работы в рамках проекта «Тәлімгер», которому 
Фонд оказал поддержку, легли в основу учебной программы, учебников и 
учебно-методических книг по предмету «Основы предпринимательства и 
бизнеса», преподаваемого в 10-11 классах казахстанских школ и колледжей. 

 Помимо помощи школьникам, учащимся колледжей и студентам Фонд 
считает важным внести свой вклад в повышение квалификации педагогов, 
совершенствование их знаний и навыков, поскольку именно они являются 
проводниками знаний будущих поколений казахстанцев. При поддержке 
Фонда «Халык» в южной столице был организован ежегодный городской 
конкурс педагогов «Almaty Digital Ustaz. 

 Важной инициативой стал реализуемый проект по обучению основам 
финансовой грамотности преподавателей из восьми областей Казахстана, 
что должно оказать существенное влияние на воспитание финансовой 

грамотности и предпринимательского мышления у нового поколения 
граждан страны. 

 Необходимую помощь Фонд «Халык» оказывает и тем, кто особенно 
остро в ней нуждается. В рамках социальной защиты населения активно 
проводится работа по поддержке детей, оставшихся без родителей, детей и 
взрослых из социально уязвимых слоев населения, людей с ограниченными 
возможностями, а также обеспечению нуждающихся социальным жильем, 
строительству социально важных объектов, таких как детские сады, детские 
площадки и физкультурно-оздоровительные комплексы. 

 В копилку добрых дел Фонда «Халык» можно добавить оказание помощи 
детскому спорту, куда относится поддержка в развитии детского футбола и 
карате в нашей стране. Жизненно важную помощь Благотворительный фонд 
«Халык» оказал нашим соотечественникам во время  недавней пандемии 
COVID-19. Тогда, в разгар тяжелой борьбы с коронавирусной инфекцией 
Фонд выделил свыше 11 миллиардов тенге на приобретение необходимого 
медицинского оборудования и дорогостоящих медицинских препаратов, 
автомобилей скорой медицинской помощи и средств защиты, адресную 
материальную помощь социально уязвимым слоям населения и денежные 
выплаты медицинским работникам.

В 2023 году наряду с другими проектами, нацеленными на повышение 
благосостояния казахстанских граждан Фонд решил уделить особое 
внимание науке, поскольку она является частью общественной культуры, а 
уровень ее развития определяет уровень развития государства. 

Поддержка Фондом выпуска журналов Национальной Академии наук 
Республики Казахстан, которые входят в международные фонды Scopus и 
Wos и в которых публикуются статьи отечественных ученых, докторантов 
и магистрантов, а также научных сотрудников высших учебных заведений 
и научно-исследовательских институтов нашей страны является не менее 
значимым вкладом Фонда в развитие казахстанского общества.

С уважением, Благотворительный Фонд «Халык»!

Abstract. Government spending on education contributes to the country's 
economic growth through the development of human capital. The potential benefits of 
education can be divided into economic and social, public and private. Educated people 
have the skills and knowledge that are necessary for innovation, entrepreneurship 
and productivity improvement. Higher levels of education are usually associated 
with higher salaries and better job opportunities. Investments in education contribute 
to the development of skills and knowledge among the population, which contributes 
to innovation, technological progress and productivity growth. In addition, higher 
education promotes the development of critical thinking, creativity and the ability 
to adapt to changing conditions. These skills are especially important in today's 
economy, which is changing rapidly and requires flexibility and innovation. The 

relevance of the topic is determined by the challenges facing the Central Asian 
countries of integration into the global educational environment through government 
support and ensuring accessibility of higher education. The purpose of the article is 
to study government spending as an investment in higher education in Central Asian 
countries. There are many studies demonstrating a positive relationship between the 
level of education of the population and economic development. Countries with high 
levels of education usually have more productive economies and better indicators 
of social development. In Central Asian countries, the level of public spending on 
education is significantly differentiated both in absolute and relative terms. There 
is a positive correlation between the level of education spending and the education 
level index in the Central Asian States. The authors also highlight the need to assess, 
when calculating the impact of higher education on economic growth, not only the 
coverage and other quantitative characteristics of education, but also its quality.

Keywords: education costs, gross domestic product, higher education, economic 
growth, human capital

Аннотация. Мемлекеттің білім беруге арналған шығындары адами 
капиталды дамыту арқылы елдің экономикалық өсіміне ықпал етеді. Білім 
берудің әлеуетті пайдасын экономикалық және әлеуметтік, қоғамдық және жеке 
деп бөлуге болады. Білімді адамдар инновацияға, кәсіпкерлікке және өнімділікті 
арттыруға қажетті дағдылар мен білікке ие. Жоғары білім деңгейі, әдетте, 
жоғары жалақымен және жақсы қызметтік мүмкіндіктермен байланысты. 
Білімге инвестиция салу тұрғындардың дағдылары мен білімін дамытуға ықпал 
етеді, бұл инновацияға, технологиялық прогреске және өнімділіктің өсуіне 
ықпал етеді. Сонымен қатар, жоғары білімнің сыни ойлауды, шығармашылықты 
және өзгермелі жағдайларға бейімделу қабілетін қалыптастыруға әсері зор. 
Мұндай қабілеттер, әсіресе, тез өзгеретін және икемділік пен инновацияны 
қажет ететін заманауи экономикада аса маңызды. Тақырыптың өзектілігі 
Орталық Азия елдерінің алдында тұрған жаһандық білім беру ортасына 
интеграциялану сын-тегеуріндеріне мемлекеттік қолдау және жоғары білімнің 
қолжетімділігін қамтамасыз ету арқылы жету мүмкіндігін қарастырумен 
айқындалады. Мақаланың мақсаты жоғары білімге инвестиция ретінде 
Орталық Азия елдеріндегі мемлекеттік шығындарды зерттеу болып табылады. 
Халықтың білім деңгейі мен экономикалық даму арасындағы оң байланысты 
көрсететін көптеген зерттеулер бар. Білім деңгейі жоғары елдерде тиімді 
экономика және әлеуметтік дамудың жақсы көрсеткіштері тіркелген. Орталық 
Азия елдерінде білім беруге жұмсалатын мемлекеттік шығындардың деңгейі 
абсолютті де, салыстырмалы да көрсеткіштерде айтарлықтай сараланған. 
Орталық Азия мемлекеттеріндегі білім беру шығындарының деңгейі мен білім 
деңгейінің индексі арасында оң корреляция байқалады. Сондай-ақ, авторлар 
жоғары білімнің экономикалық өсім көрсеткіштеріне әсерін есептеу кезінде 
тұрғындардың біліммен қамтылуы мен басқа да сандық сипаттамаларға ғана 
емес, оның сапасын да бағалау қажеттілігін атап көрсетеді.

Түйін сөздер: білім беру арналған шығындар, жалпы ішкі өнім, жоғары 
білім, экономикалық өсім, адами капитал

Аннотация. Государственные расходы на образование способствуют 
экономическому росту страны за счет развития человеческого капитала. 
Потенциальные выгоды образования можно разделить на экономические и 
социальные, общественные и частные. Образованные люди обладают навыками 
и знаниями, которые необходимы для инноваций, предпринимательства 
и повышения производительности. Более высокий уровень образования 
обычно ассоциируется с более высокими заработными платами и лучшими 
возможностями трудоустройства. Инвестиции в образование способствуют 
развитию навыков и знаний у населения, что способствует инновациям, 
технологическому прогрессу и росту продуктивности. Кроме того, высшее 
образование способствует развитию критического мышления, творческого 
потенциала и способности адаптироваться к изменяющимся условиям. Эти 
навыки особенно важны в современной экономике, которая быстро меняется 
и требует гибкости и инноваций. Актуальность темы определена стоящими 
перед странами Центральной Азией вызовами интеграции в глобальную 
образовательную среду посредством государственной поддержки и обеспечения 
доступности высшего образования. Целью статьи является исследование 
государственных расходов как инвестиции в высшее образование в странах 
Центральной Азии. Существует множество исследований, демонстрирующих 
положительную взаимосвязь между уровнем образования населения и 
экономическим развитием. Страны с высоким уровнем образования обычно 
имеют более продуктивные экономики и лучшие показатели социального 
развития. В странах Центральной Азии уровень государственных расходов 
на образование существенно дифференцирован как в абсолютных, так и в 
относительных показателях. Отмечается положительная корреляция между 
уровнем расходов на образование и индексом уровня образования в государствах 
Центральной Азии. Также авторы выделяют необходимость оценки при расчете 
влияния высшего образования на показатели экономического роста не только 
охвата и других количественных характеристик образования, но и его качества. 

Ключевые слова: расходы на образование, валовый внутренний продукт, 
высшее образование, экономический рост, человеческий капитал 

Кіріспе
Қазіргі жаһандану жағдайында әлем елдері ғылым мен білім беру, 

мемлекеттің инновациялық әлеуетін қалыптастыру, адами ресурстарды 
дамытуға инвестициялар салу, сондай-ақ, білім беру жүйелерін жаңғырту 
арқылы экономикалық өсімге қол жеткізуге қарай қарқынды дамуға бет алған. 
Қоғамның әлеуметтік-экономикалық даму шарттары елдің зияткерлік әлеуетін 
қалыптастыратын экономикалық және білім беру сияқты ұлттық жүйелердің 
құрамдас бөлімдерінің өзара байланысымен тығыз бірлікте. Себебі, елдердің 
тұрақты және үдемелі дамуы көбінесе білім беру жүйесінің жай-күйімен 
анықталады. Жаңа білімнің жинақталуы әлемдік және ұлттық экономиканың 
өсім көзіне айналған. Сондықтан, білім - инвестиция салуда экономиканың 
тартымды секторы болып отыр.

Алайда, білім ― экономикалық өсім үшін панацея емес. Тұрақты және тең 
дамуға қол жеткізу үшін инфрақұрылым, институттар, экономикалық саясат 
және ресурстардың қолжетімділігі сияқты басқа факторларды да ескеру қажет. 

Жалпы, білім беруге инвестиция салу және қолжетімді және сапалы білім 
беру мүмкіндіктерін құру экономикалық даму стратегиясының маңызды 
элементтері болып табылады және өнімділікті арттыруға, теңсіздікті азайтуға 
және өмір сүру сапасын жақсартуға ықпал етеді.

ЮНЕСКО-ның «Тұрақты даму мақсаттарының» міндеттерінде жоғары білім 
мен білім сапасына тең қолжетімділікті қамтамасыз етудің маңыздылығына 
үлкен мән берілген.  Сондай-ақ, жоғары және университеттік білім беру мен 
ғылыми зерттеулердің трансшекаралық бағдарламаларын дамыту саласындағы 
халықаралық ынтымақтастықты нығайту, сондай-ақ дамыған және дамушы 
елдердің жоғары оқу орындарына түсу үшін дамушы елдерге берілетін 
стипендиялар санын жаһандық кеңейту қажеттігі көрсетілген (Education 2030: 
Incheon Declaration, 2015).

Бүгінде жоғары білім табиғи ресурстарға негізделген экономикадан 
«білім қоғамына» көшуге міндеттеме алған Орталық Азияның бес еліндегі 
экономикалық дамудың шешуші факторы ретінде қарастырылады. 
Дегенмен, бұл елдердегі жоғары білімді басқару үлгісі де, бағыты да әртүрлі. 
Қазақстан, Өзбекстан, Қырғызстан, Тәжікстан елдерінде білім берумен 
қамту деңгейінде, оқуды бітіру көрсеткіштерінде және мемлекеттік және 
жеке білім беру мекемелерімен қамтуда айтарлықтай айырмашылықтар бар. 
Жоғары білім беруді интернационалдандыру деңгейінде және жұмысқа 
орналасу мүмкіндіктері де түрлі деңгейде болса, Түркіменстан ― отыз 
жылдан аса аталған тенденцияларды жабуға тырысқан мемлекет.  Зерттеу 
барысында Түркіменстанның жоғары білімі жайлы ақпаратты жинау ашық 
қолжетімділікте сенімді ақпараттың болмауына байланысты қиындық туғызды. 
Елде халықаралық ұйымдардың ресми ақпарат көздері және деректері ашық 

жарияланбайды. Интернетке қолжетімділік үй шаруашылықтарының тек 13,4 
%-ына ғана  тиесілі болса, Түркіменстан жоғары оқу орындарының әлі күнге 
дейін ресми сайттары жоқ, Білім министрлігінің ресми сайты 2020 жылдың 
маусымында ғана іске қосылған және онда берілген ақпарат шектеулі (Система 
образования в Туркменистане, 2021).

Экономиканы дамытуда жоғары білікті мамандарды даярлау мәселелері 
басым рөл атқарады. Орталық Азия мемлекеттерде білім беру шығындары 
білім беру жүйесін дамыту деңгейіне тікелей әсер етеді. Соңғы жылдары  
шығындардың оң динамикасы байқалады, дегенмен, білімді де, білікті 
жастармен әлемдік бәсекелестікте алдыңғы қатарға шығып, жоғары 
тұғырдан көрінуде адами дамуды онан әрі ынталандыруға қажетті білім беру 
шығындарын мемлекет тарапынан тиімді басқару өзекті, әрі маңызды мәселе 
болып табылады.

Материалдар мен негізгі әдістер
Білім беруге салынатын инвестициялардың іргелі негіздері және олардың 

елдердің әлеуметтік-экономикалық дамуындағы адами капитал теориясы 
тұрғысынан рөлі Г.Беккердің (Becker, 1964), Э.Денисоннің (Денисон, 1976), 
Т.Шульцтің (Schultz, 1972) еңбектерінде орын алған. Т.Шульцтің еңбектері 
Халықаралық ұйымдардың (Әлемдік банк және Халықаралық Валюталық 
Қордың) білім беру саласына қаржы бөлуінің өсуіне айтарлықтай әсер етті.

Заманауи ғылыми-зерттеулерде мемлекеттік білім беру шығындары, 
бөлінген қаражатты пайдалану тиімділігін бағалау, оларды оңтайландыру 
мәселелері А. Айдрус, Л.Ю. Горшкова (Айдрус, Горшкова, 2016), Л.Вессман 
(L.Wöβmann), Э.А. Ханушек (E.A. Hanushek) (Wöβmann & Hanushek, 2007), 
Н.В. Логвин (Логвин, 2012)  және басқа да ғалымдардың еңбектерінде кездеседі.

Жоғары білім беру жүйесін басқару механизмдерін сипаттайтын Б.Кларктың 
«үйлестіру үшбұрышының» моделін ескере отырып (Clark, 1983), 1991 жылға 
дейін Орта Азия елдерінің жоғары білім жүйесін реттеудегі басты рөлді 
мемлекет атқарды, ал академиялық қоғамдастық пен нарықтық күштердің 
қатысу дәрежесі нөлге жақын болды. Кейіннен посткеңестік кеңістіктегі 
елдердің көпшілігі сияқты бұл елдерде де мемлекеттің осы саладағы рөлін 
шектей отырып, жоғары білім беруді орталықсыздандыру және жекешелендіру 
үдерістері жүзеге асты. Мұндай үдерістер білім экономикасына деген ұмтылыс, 
жоғары білім беруді жаһандандыру мен интернационалдандыруға, білім беру 
жүйелерін дамытуға мемлекеттік шығындарды қысқартуға және т.б. себептерге 
байланысты  орын алды (Вахштайн және т.б., 2005).

Білім беру шығындары негізгі факторлардың бірі жұмыс күшінің сапасы 
болып табылатын елдердің экономикалық дамуына айтарлықтай әсер етеді. 
Осыған байланысты экономикалық дамуда білім беру жүйесіне үлкен рөл 
жүктеледі, себебі білім арқылы тұрғындар қажетті білік мен дағдыларды 
қалыптастырады және оларды әрі қарай кәсіби салада қолданады. 

Дамыған елдердегі білім беру саясаты мен жоғары білім беру жүйесін 
басқару ерекшеліктерін зерттеу олардың бәсекеге қабілеттілігі мен әлемдік 

білім беру қызметтері нарығындағы позицияларына әсер ететін факторлар 
анықталдған. Оларды келесідей түрде жинақтап көрсетуге болады.

1.Жоғары білім беру жүйесіне бөлінетін жоғары мемлекеттік шығыстар. 
Мысалы, Швецияда жоғары білімге инвестициялар ЭЫДҰ (ОЭСР) елдері 
бойынша орташа деңгейден жоғары (ЖІӨ-нің 1,8 %-ы, басқа елдерде - 1,6 
%). Бұл жоғары білімге жұмсалатын шығыстар білім беруге жұмсалатын 
жалпымемлекеттік шығыстардың шамамен 25 %-ын құрайды. Швецияның 
жоғары білім беру жүйесі көбінесе мемлекет қаржыландыратын 80 % 
мемлекеттік университеттерден тұрады, олардың шамамен 78 %-ы тікелей 
гранттар түрінде түседі (Swedish Higher Education, 2020).

2. Жоғары білімнің қолжетімділігін арттыру; оған АҚШ-тың жоғары 
білім беру жүйесі мысал бола алады. Аз қамтылған отбасылардан шыққан 
оқушыларды университетке түсуге дайындау үшін репетиторлармен 
консультациялар мен сабақтар беретін мемлекеттік бағдарламалар іске 
асырылады. Сонымен қатар, халық білім беру мақсаттарына арналған несиеге 
салықтық жеңілдік алу құқығын, сондай-ақ 10–15 жыл ішінде жұмысқа 
орналасқаннан кейін қайтарылатын субсидия түрінде тікелей қаржылық көмек 
алу мүмкіндігін алады (Dominic & Shirley, 2020). 

3. Білім беру қызметтерінің экспортына бағдарлану және әлемдік нарықта 
жоғары оқу орындарының тартымдылығын арттыру. Әлемдік нарықтағы 
білім беру қызметтерінің жетекші экспорттаушылары – АҚШ, Австралия 
және Канада. 2020 жылы АҚШ-та басқа елдерден келген 1 миллионнан астам 
студент оқыды, бұл ел бюджетін жылына 30 миллиард доллардан астам 
толықтыруға ықпал етті. Сонымен қатар, білім беру қызметтерінің экспорты 
елдің жоғары оқу орындарында оқыған шетелдік азаматтар арасынан жоғары 
білікті мамандардың өсуін қамтамасыз ете отырып, ұлттық еңбек нарығының 
дамуына да қолайлы әсер етеді. Сарапшылар білім беру қызметтерін экспорттау 
нарығының одан әрі өсуін болжайды, өйткені 2025 жылға қарай шетелдік 
студенттер санының 2-ден 7 млн адамға дейін өседі, оның 2/3 бөлігі Үндістан 
мен Қытайдан келеді деп күтілуде (Чинаева, 2017).

4. Білім беру жүйесін қаржыландыру үшін жеке инвестицияларды тарту және 
бірлескен ғылыми-зерттеулер жүргізу. Ұлыбританияның тәжірибесі жоғары 
білім беру жүйесіне инвестицияларды мемлекет қана емес, бизнес те жүзеге 
асыратынын дәлелдейді. Соңғы жылдары мемлекеттік қаржыландырудың 
басымдығы - жеке бизнес пен жоғары оқу орындарының бірлескен жобалары, 
бұл білім беру ұйымдарының зерттеу персоналы санының, сондай-ақ сыртқы 
коммерциялық тапсырыс берушілер үшін жүргізілетін зерттеулер санының 
артуына ықпал етті. Мысалы, 2020 жылы  Ұлыбританиядағы ҒЗТКЖ-ның ең ірі 
демеушісі елде жүргізілген зерттеулер мен әзірлемелердің жалпы көлемінің 54 
%-ын қаржыландырған бизнес-секторы болды (Office for National Statistics, 2021).

Эндогендік өсу теориясына сәйкес, адами капиталдың қалыптасуы мен өсуі 
физикалық капиталды тиімдірек пайдалануға мүмкіндік береді, бұл жан басына 
шаққандағы ЖІӨ-нің өсуіне әкелуі керек. Сонымен қатар, білімнің жоғары 

деңгейі адамның денсаулығына жауапкершілікпен қарауды, қылмыстың 
төмендеуін және төзімділіктің жоғарлауына ықпал етеді. Өз кезегінде, бұл 
мемлекеттің қылмысқа қарсы күрес пен денсаулық сақтау шығындарын 
азайтуға және тұтастай алғанда елдің, оның ішінде шетелдік компаниялар 
үшін тартымдылығын арттыруға ықпал етеді.

Қазіргі кезеңде Орталық Азия аймағында білімнің қазіргі нарық талаптарына 
айтарлықтай сәйкес келмеуі байқалады, сондай-ақ, жұмыс берушілердің 50 
%-ға жуығы бос қызметтік лауазымдарға маман іздеген кезде  қиындықтарға 
тап болатындығын білдірген (Высшее образование в Центральной Азии, 
2022). Білімнің талаптарға сәйкес келмеуі заманауи нарықта жеткіліксіз білім 
берудің нәтижесі ғана емес, сонымен қатар еңбек нарығының қажеттіліктерін 
қанағаттандыру үшін білім беру саласын жүйелі деңгейде реформалау 
қажеттілігін айқындайды. 

Нәтижелер мен талқылау
Орталық Азиядағы жоғары білім беру саласы дамудың әртүрлі кезеңінде 

деп айтуға болады, яғни білім берумен қамту деңгейінде, оқуды аяқтау 
көрсеткіштерінде және мемлекеттік және жеке білім беру мекемелерімен 
қамтуда айтарлықтай айырмашылықтар бар. Сонымен бірге, жоғары білім беруді 
интернационалдандыру деңгейіндегі және жұмысқа орналасу мүмкіндіктерінде 
алшақтық орын алған. Жоғары біліммен қамту жалпы коэффициенті (ЖҚК) - 
ЖОО-да техникалық және кәсіптік білім ұйымдарында оқитындар және ЖОО-
да саны 18–22 жастағы халықтың жалпы санына қатынасымен анықталатын 
көрсеткіш (Мизинцева, 2017). ЖҚК негізінде елдер жалпы әлемдік деңгейде 
өсудің мынадай үш кезеңі бойынша жіктеледі: 

- элиталық кезең - жоғары білімге қолжетімділік табыс деңгейі жоғары 
немесе дарындылығы жоғары адамдармен шектеледі (ЖҚК 15 % немесе одан 
төмен деңгейде); 

- бұқаралық кезең - жоғары білім халықтың неғұрлым кең тобына қолжетімді 
(ЖҚК 16-дан 50 %-ға дейін); 

- жалпы кезең - жоғары білім алу көптеген жастар үшін ортақ даму жолы 
болып табылады (ЖҚК 51 %-дан жоғары). ЖҚК аймақ бойынша Қазақстандағы 
62 %-дан, Қырғызстанда 41 %-ға, Тәжікстанда 31 %-ға, Түркіменстанда – 14,2 
% және Өзбекстанда 10 %-ға дейін өзгереді. 

Орталық Азия елдеріндегі жоғары білім саласының қазіргі жайы туралы 
ақпарат 1-кестеде берілген.

Кесте 1. Орталық Азия елдеріндегі жоғары білім саласының көрсеткіштері, 2023 жыл
ЖОО саны ЖОО 

санының 
тұрғындар 

санына 
қатынасы*

Жоғары 
білімді 
аяқтау, 
(%)**

сыртқы 
ұтқырлық 
коэффи-
циенті 
(%)***

ЖОО 
оқитын 
әйелдер 
үлесі, 

(%)****

мем
лекет-

тік

жеке шетел
дік

барлы
ғы

Казақстан 30 84 2 116 1/146 000 52 13,2 53,7
Өзбекстан 115 65 30 210 1/833 000 12 12,3 46
Қырғызстан 28 35 - 63 1/115 000 37 5,1 52

Тәжікстан 38 1 - 39 1/107 000 21 - 40,9
Түркіменстан 23 - - - 1/87 000 10 - 38,5
1Ескерту: *1000 тұрғынға шаққандағы ЖОО саны
**кем дегенде екі-төрт жылдық жоғары білімді аяқтаған 25-29 және 30-34 жас аралығындағы 
адамдардың пайызы
***шетелде оқитындар  саны елдегі ЖОО студент санының пайызымен
****оқу жылындағы ЖОО студенттерінің (ерлер мен әйелдердің) жалпы санының пайызы
2Ескерту: https://knoema.com/atlas/topics/Education 

Аймақтағы жалпы білім саласын талдаудың сандық көрсеткіші ретінде 
Әлемдік банктің рейтингінде жарияланған ЖІӨ пайызымен көрсетілген 
білім берудегі мемлекеттік және жеке шығындары сомасын қарастырайық 
(World Development Indicators, 2022). Сапалық көрсеткіш ретінде Біріккен 
Ұлттар Ұйымының Даму бағдарламасының (ПРООН) ересек халықтың 
сауаттылық индексі және білім алатын оқушылардың жиынтық үлесінің 
индексінің біріктірілген көрсеткіші  ретінде есептелетін әлем елдерінің 
білім деңгейі (Еducation Index) индексін алдық (Education index, 2023). Бұл 
- адами  даму индексін есептеу үшін қолданылатын әлеуметтік дамудың 
негізгі көрсеткіштерінің бірі, ел халқының қол жеткізген білім деңгейі 
тұрғысынан елдің жетістіктерін анықтайды. Бұл көрсеткіш өте әмбебап, 
бірақ ол елдегі білім беру сапасын толық көрсетпейді, өйткені білім берудің 
қолжетімділігіндегі айырмашылықты, оқу ұзақтығын, сонымен қатар, шетелде 
оқитын студенттерді ескермейді. 2-кестеде Орталық Азия елдерінде білім 
берудегі сандық көрсеткіштерді салыстыру келтірілген. 

Кесте 2. Орталық Азия елдеріндегі білім беру шығындары мен білім беру деңгейінің өзара 
байланысы, 2023 жыл

Білім деңгейі Білім беруге арналған шығындар
индекс Рей-

тингтегі 
орны 

(188 ел)

Мемле
кеттік 

бюджет
тің жалпы 
көлеміне 

%-бен

ЖІӨ-
ге 

%-бен

Жоғары 
білімге 

арналған 
шығындар 

(білім беруге 
арналған 

мемлекеттік 
шығындардың 

%-ы

Жоғары 
білім беруде 
1 студентке 
шаққандағы 
мемлекеттік 
шығындар 

(жан басына 
шаққандағы 
ЖІӨ %-ы)

2023 Δ(2023-
2014)

Казақстан 0,85 0,82 37 24,1 5,47 9 7,5
Өзбекстан 0,74 0,72 76 21,9 4,92 8 7,3
Қырғызстан 0,75 0,72 75 19,7 7 7 4,9
Тәжікстан 0,70 0,67 107 18,7 5 10 19,7
Түркіменстан 0,74 0,63 77 40 4 9 -
Ескерту: https://worldpopulationreview.com/country-rankings/education-index-by-country
https://data.worldbank.org/country

Көрсеткіштерді салыстыру кезінде Орталық Азия елдеріндегі білім беру 
шығындарының деңгейі мен білім деңгейінің индексі арасында оң корреляция 

байқалады. Қазақстан білім деңгейі индексі, білім беруге арналған бюджеттік 
шығындар көлемі жағынан көш бастап тұр, яғни мұнда ғылыми-зерттеулер 
мен әзірлемелерге бөлінген қаржыландыру механизмдері де әсер етеді. ҚР 
ЖІӨ құрылымындағы білім беруге арналған шығындары 2021 жылы 4,35 %, 
2022 жылы бұл көрсеткіш 4,59 %,  2023 жылы - 5,47 %-ға жетті. Жоғары және 
жоғары оқу орнынан кейінгі білімге мемлекеттік шығындар 12,1 %-ға, яғни 
345,4 млрд. теңгеден 387,3 млрд. теңгеге дейін ұлғайды. ЖІӨ құрылымында 
2022 жылғы жылы 0,43 %-дан 2023 жылы 0,47 %-ға дейін өсті. 2022-2023 
оқу жылында мемлекеттік бюджет еліміздің жоғары оқу орындарында 88 204 
орынды қаржыландырды, бұл алдыңғы кезеңмен салыстырғанда 16 490 орынға 
артық. Оның ішінде 75 761 орын - бакалавриатқа, 13 253 – магистратураға және 
1890 – докторантураға (PhD) бөлінді (Госрасходы на образование, 2023).

Өзбекстан, Түркіменстан, Қырғызстанның білім деңгейі индексі арасында 
айтарлықтай алшақтық жоқ. Дегенмен, Тәжікстан көрсеткіші аймақ елдері 
арасында және әлемдік рейтингтегі орны ең төменгі болғанымен, жоғары 
білім беруде 1 студентке шаққандағы мемлекеттік шығындар (жан басына 
шаққандағы ЖІӨ-ге %-ы) бойынша – ең жоғарғысы, яғни бұл бөлінген 
қаржылардың тиімсіз жұмсалу мүмкіндігінің жоғары екендігін көрсетеді. 
Сондықтан бөлінген қаржыны тиімді пайдалану жағдайында білім беру 
шығындарының деңгейі білім беру жүйесінің дамуына айтарлықтай әсер етеді 
деген қорытынды жасауға болады.

Қазіргі уақытта білім беру ұлттық экономикалардың бәсекеге қабілеттілігінің 
жоғары деңгейін қамтамасыз етудің негізі болып табылады. Жоғары білім 
беруге инвестициялар ұзақ мерзімді өсу әлеуетін дамыту және технологиялық 
және демографиялық өзгерістерге ден қою үшін ерекше маңызға ие, еңбек 
нарығын және тұтастай экономиканы дамыту үшін негіз жасайды. Сондықтан 
дағдарыс кезеңінде де мемлекеттерге білім беру шығындарын азайту қажет 
емес, өйткені оның жағымсыз салдары ұзақ уақыт бойы қоғамда көрініс беруі 
мүмкін.

Алайда, білім беру шығындарының артуы әрдайым білім беру қызметтерінің 
сапасының жоғарылауымен қатар жүрмейді. Нәтижесінде білім берудің 
сандық шығындарын ғана емес, сонымен қатар сапалық нәтижелерді, сондай-
ақ олардың экономикалық және әлеуметтік дамуға әсерін бағалау маңызды.

Білім беру шығындарының тиімділігін бағалау кезінде ЖІӨ-ден және 
шоғырландырылған бюджеттен шығындардың үлесін, сондай-ақ шығындардың 
абсолютті мәндерін ғана емес, сонымен қатар бірқатар басқа факторларды 
да ескеру қажет, атап айтсақ: ЖОО-дағы оқытушылардың саны мен үлесі; 
жастарды жоғары кәсіби бағдарламалармен қамту, жоғары кәсіптік білім беру 
мекемелерінің саны, мамандарды даярлау коэффициенті, сауаттылық деңгейі 
және т.б.

Қорытынды
Макро деңгейде білім берудің қайтарымын бағалауда бірқатар қиындықтар 

туындайды. Дамыған елдерде экономикалық өсудің білім беру шығындарының 



418

Bulletin the National academy of sciences of the Republic of Kazakhstan

үлесіне тәуелділігі анықталған. Дамушы елдер үшін жаһандану және 
интеграция жағдайында ұлттық экономиканы дамытуда жоғары білікті 
мамандарды даярлау мәселелері аса өзекті. Орталық Азия мемлекеттерінде 
білім беру шығындары білім беру жүйесінің даму деңгейіне тікелей әсер 
етеді. Сондықтан аймақ елдерінде жоғары білім деңгейінің өсуін іске асыру 
іс-шаралар кешенін қамтитын төмендегідей негізгі бағыттар бойынша жүзеге 
асырылуға тиіс:

- Орталық Азиядағы ұлттық біліктілік жүйелерін әділ тануды және 
дамытуды қамтамасыз ету және субаймақтық және аймақтық деңгейлерде 
студенттер мен жұмыс күшінің өңірлік ұтқырлығын арттыру үшін жоғары білім 
беру саласындағы біліктіліктерді тану жөніндегі ЮНЕСКО-ның жаһандық 
конвенциясын ратификациялау және қабылдау;

- қатаң жалдау үрдістерін енгізу, сондай-ақ жоғары білікті оқытушыларды 
тарту үшін еңбек жағдайларын, мүмкіндіктер мен ынталандыруды жақсарту 
және «ақылдардың кетуіне» жол бермеу арқылы оқыту стандарттарын 
арттыруды қамтамасыз ету;

- еңбек нарығы мен жұмыспен қамтуда қажетті дағдыларды 
қалыптастыруда әлеуетті жұмыс берушілер мен кәсіби ұйымдар сияқты 
түрлі мүдделі тараптарды ынтымақтастыққа тарту, әсіресе ұлттық біліктілік 
жүйелерін әзірлеу және енгізу кезінде;

- аймақтық  ынтымақтастық пен әріптестікті, сондай-ақ тәжірибе мен 
тәжірибемен өзара алмасуды нығайту, онлайн оқыту әдістерін жетілдіру;

- дамыған елдер деңгейіне жету үшін мемлекеттік бюджеттің білім беруге 
бөлінетін үлесін және ЖІӨ пайызы ретінде жоғары білімге мемлекеттік 
инвестициялар көлемін ұлғайту;

- ұлттық мақсаттар контекстінде қаржыландыру көздерін әртараптандыру 
мақсатында ұлттық және институционалдық деңгейлерде жоғары білім беруді 
қаржыландыру стратегияларын қайта қарау.

Орталық Азия елдеріндегі жоғары білім беру жүйесі мемлекеттік 
тапсырыстар механизмін қолдана отырып, нарықтық қағидаттарды 
басшылыққа ала отырып жүргізілуі тиіс. Мұндай механизм еңбек нарығы мен 
жоғары білім беру жүйесінің жай-күйін анықтайтын зерттеулерге,  әлеуметтік-
экономикалық даму тенденцияларын уақытылы бақылауға негізделіп, ұлттық 
экономикалардың даму перспективаларын ескере отырып реформаларды 
жүзеге асыруды қажет етеді.

